
21/09/2025, 14:30 BizNewz by Faculty of Business and Management, Universiti Teknologi MARA Cawangan Terengganu

MANAGEMENT - INVESTMENT • ECONOMICS • ENTREPRENEURSHIP • TECHNOLOGY

Personal 
Shopper
What You Need To Know

Endometriosis
Sejauh Mana Kesedaran Anda?

Sustainable 
Packaging in 
eCommerce
A Few Solutions to Protect the Planfi

elSSK

Publication Date
8 November 2022

Photo by Matt Chambers on Unspl;

How To Teach 
Your Children 
To Pack Their 
Backpacks For

{Travel? An Easy

https://fliphtml5.com/bookcase/cjrho/ 1/136

https://fliphtml5.com/bookcase/cjrho/


21/09/2025, 14:30 BizNewz by Faculty of Business and Management, Universiti Teknologi MARA Cawangan Terengganu

pulangan yang digunakan secara 
meluas kerana mudah dikira dan 
memudahkan pelabur dalam 
membuat pelaburan dengan 
sasaran pulangan yang tinggi.

Kenton, W. (2022). Capital
Asset Pricing Model (CAPM) 
and assumptions explained. 
Investopedia. (2022, August 4). 
https://www.investopedia.com/ 
terms/c/capm.asp
Fama, E. F., and French, K.
R. (2004). The Capital Asset 
Pricing Model: Theory and 
Evidence. Journal of Economic 
Perspectives, 1 8 (3): 25-46.

P
andemik COVID-19 yang melanda sejak 
tahun 2020 telah meninggalkan kesan 
ketara ke atas ekonomi negara dan sekaligus 
melebarkan lagi jurang pendapatan isi 
rumah. Pandemik juga memburukkan lagi keadaan 
dengan ketidakstabilan ekonomi, penurunan 

paras gaji pekerja, kegagalan syarikat bertahan, 
peningkatan kadar pengangguran dan harga 
barang.

Pakar ekonomi daripada Universiti Sultan Zainal 
Abidin, Profesor Madya Dr Ahmad Azrin Adnan 
berkata, apabila pemulihan ekonomi sukar dicapai, 
sudah tentu ada pertambahan pada bilangan isi 
rumah B40 yang dahulunya golongan M40 (Sinar 
Harian, 22 Feb 2022). Rajah 1 menunjukkan had 
pendapatan bagi kumpulan B40, M40 dan T20

sebagai rujukan.

Kumpulan Pendapatan di 
Malaysia
Rajah 1: Kumpulan 
Pendapatan di Malaysia 
Sumber: Jabatan 
Perangkaan, 2020

Laporan daripada World 
Bank menganggarkan pada 
tahun 2021 seramai 11 juta 
orang boleh jatuh miskin di 
seluruh Asia Timur dan Pasifik 
(World Bank 2020). Buheji 
et al. (2020) menganalisis 
mengenai kesan wabak 
ke atas empat benua, 
dianggarkan 49 juta individu 
akan didorong ke dalam 
kemiskinan teqar pada tahun 
2020.

Pada Disember 2021, 
Malaysia mencatat kenaikan 
kadar inflasi sebanyak 
3.2 peratus berbanding 
tempoh yang sama pada 
tahun 2020. Kenaikan 
harga barang di pasaran 
menjadi fenomena global 
yang dialami kebanyakan 
negara. Semua barangan 
keperluan asas dijangka 
menghadapi kenaikan, 
terutamanya makanan 
kerana sehingga kini negara 
kita masih bergantung 
kepada aktiviti import untuk 
menampung keperluan 
domestik, kekurangan 
tenaga buruh dan 
bencana banjiryang telah 
menjejaskan pengeluaran 
dan perkhidmatan 
pengangkutan. Rajah 2 
menunjukkan perubahan 
harga barang bagi tahun 
2022 berbanding tahun

51

2020. Jika dianalisa purata 
kenaikan harga, tahun 2022 
menunjukkan kenaikan 
barang sehingga 7.9 peratus. 
Rajah 2: Perbandingan Harga 
Barang
Sumber: Jabatan Perangkaan

Kesan daripada peningkatan 
harga barang, ia bukan 
sahaja dialami di peringkat 
individu malah ekonomi 
negara juga turut menerima 
tempiasnya. Berikut adalah 
kesan secara tidak langsung 
akibat peningkatan harga 
barang yang tinggi seperti:

1. Mengurangkan simpanan 
individu.

2. Meningkatkan hutang 
individu.

3. Memburukkan taraf hidup 
penduduk.

4. Beban kepada golongan 
yang berpendapatan 
rendah dan sederhana.

5. Meningkatkan 
kemiskinan.

6. Meningkatkan masalah 
sosial dan kadar jenayah.

Sebagai pengguna yang 
bijak, kita perlu memainkan 
peranan dalam usaha 
menangani isu kenaikan 
harga barang. Kita juga perlu 
merancang perbelanjaan 
dan berhati-hati dalam 
melakukan urusan jual 
beli. Turut disarankan 
agar berbelanja mengikut 
keperluan dan bukan 
mengikut kemampuan atau 
nafsu semata-mata. Kita perlu 
mengawal perbelanjaan 
agar tidak melebihi bajet 
yang ada manakala jika ada 
lebihan pendapatan boleh 

disimpan untuk kegunaan 
masa hadapan atau di kala 
kecemasan.

Kerajaan dan pembuat 
dasar perlu merangka 
program strategik untuk 
membantu golongan 
yang berpendapatan 
rendah mengatasi masalah 
kemiskinan sekaligus 
meningkatkan taraf hidup 
rakyat. Peningkatan tingkat 
pendapatan dalam kalangan 
orang miskin, membantu 
mereka mendapatkan 
keperluan asas dan 
mencapai kualiti hidup yang 
lebih baik.

Isu kenaikan harga barangan 
ini tidak akan pernah 
berakhir. lanya akan tetap 
dibahaskan tidak kira sama 
ada di peringkat parlimen 
mahupun dalam kalangan 
rakyat Malaysia, di kedai 
kopi, di dalam media 
sosial dan sebagainya. 
Kerjasama semua pihak 
tidak kira daripada kalangan 
pemimpin, pihak berkuasa 
dan rakyat perlu digembleng 
bagi mengawal kenaikan 
harga barang keperluan 
seharian. Sekiranya tiada 
pengawalan harga yang 
dilakukan, nescaya negara 
akan mengalami kadar 
inflasi yang lebih tinggi 
dan membebankan rakyat 
Malaysia pada masa akan 
datang.

